
Ano extremadamente calido e seco

1 INTRODUCION

Neste documento preséntanse unha descricion climatoloxica do ano  2022. Asi, faise un
resumo mensual dos aspectos mais destacados e analizanse os datos de temperatura e

precipitacion e a sta evolucion no tempo, considerando o periodo de referencia 1981-2010.

Para os mapas sinopticos de anomalias de presién en superficie en altura xeopotencial de
500 hPa, o periodo de referencia é 1991-2020.

Se falamos de temperatura media, enténdese por anomalia a diferenza entre  a temperatura
media deste ano e o valor climatico obtido con respecto 6 periodo de referencia 1981 -2010.
Para a variable precipitacion enténdese por anomalia a porcentaxe da precipitacién
acumulada no ano respecto do valor da media climatica correspondent e. Asi mesmo, o indice
de precipitacion estandarizada (SPI) que se presentara no punto 4.3, emprégase para

identificar periodos humidos e de secas 6 longo do tempo.

Para os célculos relativos aos valores medios do ano e nos periodos climaticos
correspondentes, empregaronse en precipitacion 16 estacions meteoroloxicas
representativas. Mentres que para a temperaturas empregaronse 11 estacions de referencia

para calcular os valores medios.

2 DESCRICION DO AN022 EN GALICIA POR MES.

2.1. Xaneiro

O mes de xaneiro quedou caracterizado por unha gran diferenza entre 10 primeiros dias de
baixas presions e ventos do sur e polo tanto, moi inestables e os 20 dias consecutivos que
lle seguiron de tempo seco e moita estabilidade. Asi, as chuvias estiveron m oi por debaixo
do que caberia agardar nun mes de xaneiro, e as temperaturas medias non se afastaron
moito da normalidade, debido a que as maximas foron elevadas e as minimas inferiores aos
valores climaticos propios deste periodo. Con esta configuracibn o mes de xaneiro foi moi
seco, con minimas moi frias e maximas extremadamente calidas , polo que en canto a

temperatura media o mes foi calido .

Paxina3 de 106




METEOGALICIA

informe climatol6xico ano 2022

A xornada mais destacable deste mes foi a do dia 4, na que o paso dunha fronte activa
deixaba chuvias xeneralizadas, con intensidade moderada, sarabia e aparato eléctrico e a

tarde arrastraba aire frio caendo a cota de neve ata os 1000 m.

Os dias 11 e 12 entraban as altas presions en Galicia dende o sur, traendo unha situacién
meteoroldxica de estabilidade que se estan cou dende o dia 13 ata o ultimo dia do mes, pola

presenza dun potente anticiclon estacionario ao norte da peninsula Ibérica.

Neste periodo as xornadas foron moi semellantes, con mafés frias e presenza de xeadas no
interior e néboas nos vales e tardes soll eiras con temperaturas moi suaves. Asi as
temperaturas mais altas acadaronse nos ultimos dias do mes, con maximas que estiveron

por riba dos 20 °C en alguns puntos das Rias Baixas.

Debido & compensacion das baixas temperaturas minimas coas elevadas tempera turas
maximas a temperatura media non se afastou excesivamente dos valores normais, ainda asi,
o valor medio das once estaciéns que compofien a serie rexional foi de 8.4 °C o que
representa unha anomalia de +0.4 °C, considerandose o mes célido. Isto foi asi porque as
maximas foron extremadamente célidas (+1.8 °C) e as minimas moi frias ( -1.1 °C), o

precedente mais calido xa o encontramos no pasado ano 2020.

Nas dez primeiras xornadas do mes de xaneiro hon se acadaron valores de precipitacion de
tan sequera a metade do propio agardado neste periodo porque agas o dia 4, as frontes que
afectaron & Comunidade foron moi débiles. Asi a precipitacion media das 16 estaciéns que
compofien a serie rexional galega foi de 53 L/m 2. Isto representa unha porcentaxe dun 64%
inferior ao valor climatico normal, cualificandose o mes como moi seco. Os precedentes mais

recentes cunha porcentaxe similar foron 2017 ( -62%) e 2012 (68%).

Os catro primeiros dias do mes superaronse en algunhas localidades os 100 km/h.

A configuracién sinéptica dos mapas de anomalias de presion en superficie e sobre todo en
altura xeopotencial de 500 hPa (Figura 1) mostra unha forte anomalia positiva centrada ao

oeste das illas Britanicas, responsable do tempo seco, mafias frias e tardes con temperaturas

Moi suaves para a época do ano.

Figura 1: Anomalias de presion en superficie e en altura xeopotencial de 500 hPano mes de xaneiro, con
respecto ao periodo de referencia 19 91-2020.

2.2. Febreiro

O mes de febreiro quedou marcado nhovamente pola estabilidade que dominou os primeiros

e derradeiros dias dos mes. A inestabilidade soamente chegou a Galicia en forma de
borrascas moi pouco activas entre os dias 10 e 20.

Tan so é destacable unha xornada do mes, a do dia 13 no que unha fronte bastante activa
fixo que as chuvias fosen xeneralizadas en Galicia e, particularmente intensas e persistentes
no oeste da Corufia e no interior de Pontevedra. A este dia seguiulle a tipica situacion post -
frontal, con ent rada de aire frio e unha cota de neve de 900 m.

A segunda xornada do mes destacou na Comunidade, pola chegada dunha masa de aire moi
morno que deixou valores de temperatura por riba dos 20 °C nalgunhas localidades.

Entre 0 5 e 0 9 tivemos tempo seco, con n éboas e xeadas importantes pola mafia e
temperaturas mais suaves durante as tardes. Estas xeadas foron especialmente intensas os
dias6e 7.

Dende o dia 19 ata final de mes, a situacién predominante foi anticiclénica, destacando
dentro deste longo periodo, o0s elevados valores de temperatura do dia 22, cando na provincia
de Ourense chegaron a superarse os 25 °C.

Isto deu como resultado un mes de febreiro que foi moi seco e calido .

As frecuentes situaciéns anticiclénicas deixaron temperaturas minimas propias dun mes de
febreiro pero méaximas elevadas. Para o conxunto de 11 estacibns meteoroldxicas
representativas de Galicia a temperatura media foi de 9.7 °C, isto representou unhaanom  alia

de +0.9 °C, que fai que o mes fose cualificado como célido. Isto debeuse as maximas que

foron moi calidas (+1.7 °C), mentres que as minimas foron normais (+0.1 °C). O precedente
mais cdlido xa o atopamos no anterior 2021.

En canto a chuvia s6 podemos destacar a xornada do dia 13, na que se acumulou
practicamente a metade da chuvia rexistrada ao longo de todo o mes. A precipitacion
acumulada na serie rexional representativa foi de 38 L/m 2. Isto representa unha porcentaxe
de precipitaciéon dun 67% inferio r ao valor climatico normal, cualificandose o mes como moi
seco. O precedente mais seco atopamolo en 2012.

Xusto na xornada do dia 13, na que a fronte que afectou a Galicia foi bastante activa,
superouse en varias estacions meteoroloxicas o limiar dos 100 km/h.

A configuracién sinOptica tanto en superficie e dun xeito mais destacado en altura  (Figura 2)
mostra unha forte anomalia positiva na presion sobre a Comunidade e toda a Peninsula
dende os Azores. Isto da conta do predominio anticiclonico do mes que, blogueou as
borrascas do norte, que nas configuracions méstranse en forma dunha forte anomalia

negativa ao norte das lllas Britanicas.

NCEP/NCAR Reanalysis NCEP/NCAR Reanalysis
Sea Level Pressure (mb) Composite Anomaly 1991-2020 climo 500mb Geopotential Height (m) Composite Anomaly 1991-2020 climo

Figura 2: Anomalias de presion en superficie e en altura xeopotencial de 500 hPa no mes de febreiro, con
respecto ao periodo de referencia 1991-2020.

2.3. Marzo

A tendencia dos meses precedentes mudou en marzo que resultou himido e normal en
canto a temperatura

Este mes tivo duas partes moi claramente diferentes. Na primeira metade do mes a
predominancia foi de situaciéns invernais con precipitacibns xeneralizadas e baixas
temperaturas, mentres que a segunda metade foi mais seca, con temperaturas elevadas

pero sempre cun grado de inestabilidade que impediu a presenza de ceos abertos.

Destacamos neste mes que entre a tarde do dia 7 e a xornada do 14, Galicia estivo sometida
ao paso continuo de borrascas e frontes que deixaron chuvias intensas ao longo deste
periodo, ademais de ventos fortes, polos que houbo que dar avisos por chuvia, vento e ondas.
O dia 14 destacou pola presenza da borrasca Celia que se moveu cara ao sur € marcou un
cambio de tendencia no mes que seguiron as borrascas dos dias posteriores cunha
tr axectoria semellante, localizandose no sur da peninsula Ibérica. Esta borrasca no dia 15
achegou unha masa de aire de orixe norteafricano, que ademais dun notable ascenso das
temperaturas deixou unha importante entrada de po Sahariano que se mantivo ainda na
xornada do 16.

O dia 20 comezou a primavera astronOémica que con aire frio en altura e calido en superficie
deixou unha sensacion de bochorno que tamén estivo presente o dia 26. As situaciéns
intermedias con alternancia de nubes e claros durou ata a Ulti ma xornada do mes, na que
unha fronte activa deixaba chuvias xeneralizadas e un acusado descenso das temperaturas.
As temperaturas que comezaron con valores por debaixo dos habituais para a época do ano,
foron recuperandose na segunda quincena, pero a pres enza de nubes medias e altas fixo que
os valores nestes dias non fosen moi elevados. A temperatura media das once estacions da
serie rexional galega tivo un valor medio de 10.8 °C, isto representa unha anomalia de -0.1
°C, resultando un mes de marzo normal . Tamén foron normais as temperaturas maximas ( -
0.4 °C), mentres que as minimas foron lixeiramente calidas (+0.3 °C).

As chuvias da primeira quincena do mes xa deron conta en xeral do acumulado de
precipitacién por riba dos valores climéticos normais para a época do ano, e as chuvias
irregulares da segunda quincena foron suficientes, para que se acadase a normalidade nas
localidades nas que a chuvia fora mais escasa. Tendo en conta as 16 estaciéns meteoroldxicas
representativas da serie rexional galega a pr ecipitacion rexistrada foi de 113 L/m 2. Isto
representa unha porcentaxe dun 20 % superior ao periodo de referencia 1981 -2010,
cualificandose o mes como himido, co seu precedente mais hiumido en 2020.

En canto ao vento, destacan as xornadas do 10 e 0 12 nasque en varias localidades se superou
o limiar dos 100km/h, cunha compofiente dominante do leste, e unha porcentaxe de calmas
elevada en moitos lugares.

A configuracion sinéptica de anomalias de presion en superficie e, dun xeito mais acusado en
altura (Figura 3) mostra unha anomalia positiva moi forte que mostra ao anticiclon
centroeuropeo moi fortalecido. Do mesmo xeito, podese apreciar unha anomalia negativa
gue afecta a gran parte da Peninsula e que da conta das sucesivas borrascas que se sucederon

neste mes de marzo.

Figura 3: Anomalias de presion en superficie e en altura xeopotencial de 500 hPa no mes de marzo,
con respecto ao periodo de referencia 1991-2020.

2.4.  Abril

O mes de abiril foi tipicamente primaveral, con alternancia de situacions frias e secas con
outras chuviosas pero tamén mais mornas. A mediados e finais de mes predominaron os
periodos anticiclonicos. Asi a temperatura acadou valores normais e a chuvia que estivo moi
irregularmente repartida, no conxunto de Galicia foi inferior ao agardado. Asi, o mesde  abril
foi seco e normal en temperatura

A entrada progresiva, na primeira xornada do mes, dun anticiclén trouxo a entrada de aire
moi frio procedente do continente europeo. Asi, que nas xornadas seguintes ainda que
predominou a estabilidade, as temperaturas continuaron sendo moi baixas, rexistrd4 ndose
importantes xeadas en moitas comarcas do interior.

Na xornada do 7, esta situacion cambiou ca chegada da borrasca nomeada Diego que trouxo
chuvias xeneralizadas e ventos intensos que se mantiveron ao longo do seguinte dia do mes.
Nas xornadas do 9 e 0 10 a borrasca Diego afastabase cara o leste, pero xa no dia 11 chegou
outra borrasca nomeada Evelyn que deixou chuvias intermitentes en toda a Comunidade e
un descenso da temperatura.

Tras o paso destas borrascas, destaca o periodo comprendido entre os dias 14 e 17, que foron
de tempo seco, soleado e con importantes ascensos de temperatura, que deixaron no dia 16,
temperaturas de mais de 30 °C en puntos do interior de Galicia.

Nos dias posteriores destaca o0 19, no que unha borrasca achegaba aire frio e u nha baixada
moi acusada das temperaturas en toda a Comunidade, continuando esta situacion ata o dia

23 e, dando lugar a aparicion da neve por debaixo dos 1000 m.

Neste mes tamén destacou a xornada do 26, na que unha baixa procedente do Atlantico, con
aire frio en altura, provocou a aparicion de fendbmenos tormentosos nesta e na seguinte
xornada do mes.

Finalmente, 0 mes rematou con dias anticiclonicos nos que as altas presions ao norte
achegaron aire célido, e polo tanto o ascenso das temperaturas foi signif icativo.

Os valores medios de temperatura no conxunto do mes non se afastaron dos valores
normais, xa que os periodos moi frios de principios e mediados de mes, compensaronse cos
dou periodos calidos anticiclénicos. Asi, a temperatura media das once estaci 6ns
representativas de Galicia foi de 11.8 °C. Isto representa unha anomalia de 0.0 °C, resultando
un mes de abril normal, no que as temperaturas maximas foron célidas (+0.5 °C), mentres
que as minimas foron frias ( -0.5 °C).

Ainda que a chegada dalgunhas frontes activas asociadas as borrascas Diego e Evelyn
deixaron chuvias bastante xeneralizadas, o resto dos dias as precipitaciobns foron moi
irregulares e s6 nalgunhas rexiéns se superaron os valores normais, no resto da Comunidade
a toénica foi un déficit de chuvia. Para a serie rexional galega representativa, a precipitacion
acadou un valor de 78 L/m?2 Isto representa unha porcentaxe dun 32% inferior ao valor
climatico normal, considerandose o0 mes seco. O precedente mais seco atopamolo en 2017.
En canto ao vento superouse en varias localidades e en xornadas diferentes o limiar dos
100km/h. Destacaron as xornadas do 8 e do 10. A compoifiente dominante foi de E -NE, e a
porcentaxe de calmas foi elevada en xeral.

Na configuracion sindptica do mapa de anomalias de p residn, en superficie e en altura (Figura
4) aparece unha anomalia negativa situada no Atlantico onde se concentran as borrascas, e
gue en altura afecta & peninsula Ibérica, ainda que acada valores normais en superficie na
mesma. Tamén, aparece unha anomalia positiva moi forte no entorno de Islandia en ambas

configuraciéns, que contribuiu aos periodos secos do mes.

Figura 4: Anomalias de presion en superficie e en altura xeopotencial de 500 hPa no mes de abril, con
respecto ao periodo de referencia 1991-2020.

2.5. Maio

A frecuente aparicién de situaciéns meteoroldxicas de altas presiéns ao norte da peninsula
Ibérica foi o que definiu 0 mes de maio. Estas situacions achegaban aire célido e estabilidade,
polo que o tempo foi seco e as temperaturas mas elevadas do normal pa ra a época do ano.
Asi 0 mes de maio foi moi seco e extremadamente célido

O primeiro episodio do mes co estancamento anticiclonico ao norte da Peninsula mantivose
dende a xornada do dia 5 ata o dia 13. Asi, entre 0 7 e 0 10 rexistraronse en amplas zonas do
interior, temperaturas que superaron os 30 °C e 25 °C no litoral de Pontevedra e oeste da
Corufia, quedando tan s6 o terzo norte con temperaturas algo mais frescas.

O dia 14 foi de transicién xa que entraba aire frio en altura, adiantando a presenza das b aixas
presiéns en superficie, que notamos xa o dia 15. Nesta xornada a pesar de que as
temperaturas ainda eran elevadas, sucedéronse chuvascos tormentosos nas primeiras e
derradeiras horas do dia.

Os efectos desta borrasca mantivéronse nos dias posteriores , deixando chuvias
principalmente en Pontevedra e o sur da provincia da Corufia, ainda que de xeito mais illado
afectaron a outros puntos da Comunidade. Ata o dia 24 houbo situaciéns intermedias, e
inestabilidade con alguns chuvascos e chuvias febles que no n puideron compensar o déficit
de precipitacion do primeiro periodo. Ademais, entre 0 26 e 0 28 o tempo foi novamente
anticiclénico, e no ultimo dia deste periodo en Galicia se superaron os 35 °C en zonas de val
do interior.

O dia 29 destaca a entrada de aire frio, provocando tormentas que foron particularmente

importantes no sur de Lugo e de Ourense.

O mes rematou con duas xornadas nas que Galicia quedou baixo a influencia dun centro de
baixas presiéns localizado entre os Azores e a peninsula Ibérica, deix ando tempo cambiante
e chuvascos, dispersos e ocasionais o dia 30, pero mais intensos e xeneralizados o 31.

A predominancia anticiclénica, que non puido ser compensada polos escasos periodos de
borrascas, fixo que as temperaturas en xeral fosen moi elevada s para a época do ano, xa que
os anticiclons achegaban aire célido procedente do norte de Africa. Asi, a temperatura media
para a serie rexional galega con 11 estacions representativas foi de 16.9 °C. Isto representa
unha anomalia de +2.5 °C, cualificAndose o mes de maio como extremadamente calido.
Tamén, foi extremadamente cdlido para as maximas (+3.5 °C) e as minimas (+1.6 °C). O
precedente mais cdlido e o mais elevado da serie atopamolo en 2020.

A chuvias en maio foron moi escasas, con cantidades acumula das que foron inferiores a
metade do normal para a época do ano. Con periodos de borrasca de pouca duracion, e
frontes pouco activas. Tan s6 os dias 29 e 31 tivemos tormentas, pero agas puntos illados,
non foron quen de equilibrar o déficit que se arrastra ba do resto do mes. Asi, a precipitacion
para a serie representativa galega foi de 38 L/m 2. Isto representa unha porcentaxe de
precipitacién dun 62% inferior ao valor climatico normal, cualificAndose o0 mes como moi
seco. O precedente mais seco atopamolo en 2019.

Neste mes tan s6 en 3 estacions se superou o limiar dos 100 km/h, a porcentaxe de calmas
foi moi elevada en xeral e non hai unha direccion do vento ben definida de forma xeral nas
distintas estacions meteoroloxicas.

A configuracién sindptica de anom alias de presién en superficie e dun xeito moito mais
acusado en altura (Figura 5), mostra unha anomalia positiva, centrada ao norte da peninsula
Ibérica, gue explica a predominancia anticiclonica deste mes de maio, que impediu a entrada
das borrascas tal como mostra a forte anomalia negativa ao sur de Islandia en superficie e

gue se estende ao oeste dos Azores en altura.

Figura 5: Anomalias de presion en superficie e en altura xeopotencial de 500 hPa no mes de maio, con
respecto ao periodo de referencia 1991-2020.

2.6. Xufo

A gran variabilidade de situaciéns meteoroldxicas que se sucederon no mes de xufio definiron

a sua cualificacion. Houbo unha semana a mediados de mes extremadamente calida e seca,
pero uns inicios e finais de mes frios e himidos. As chuvias rexistradas na primeira semana
e nos ultimos 10 dias fixeron que 0 mes de xufio fose humido e, o contraste nas temperaturas
leva a que as anomalias non sexan moi pronunciadas e en temperatura media , 0 mes
considérase normal .

Nos primeiros catro d ias a influencia dunha baixa desprendida e localizada entre os Azores e
a peninsula Ibérica, impulsaba aire morno en superficie e frio en altura, polo gue os chuvascos
asociados foron de tipo tormentoso. Novamente entre 0 6 e o 8, baixo a influencia das ba ixas
presiéns, houbo precipitaciéns que foron particularmente persistentes no oeste na xornada

do dia 6.

Entre 0 9 e 0 15 a influencia foi anticiclénica, con elevadas temperaturas de xeito illado que
superaron os 35 °C no val da provincia de Ourense. Na xornada do 10 destacaron as ondas,
acadando valores de ata 4 metros de altura. Entre o 13 e 0 15 chegou a Galicia unha masa de
aire de orixe norteafricana, con temperaturas moi elevadas que superaron os 35 °C en moitos
puntos do sur da Comunidade ao mesmo te mpo que se produciu o achegamento de po
Sahariano nesta zona.

Entre a noite do dia 15 e na madrugada do 16, a chegada dunha lifia de tormentas moi activa
percorreu gran parte de Galicia, manténdose ainda temperaturas elevadas nas xornadas

posteriores.

O dia 19 unha baixa preto da nosa Comunidade deixou aire mais fresco e humido de orixe
atlantico que deu lugar a un descenso acusado das temperaturas e precipitacions. As
xornadas seguintes foron tamén de influencia das baixas presiéns, con chuvascos
intermiten tes, que no 22 e 23 tiveron un caracter localmente tormentoso. O 24 unha valgada
bastante profunda no Atlantico norte, alimentou borrascas bastante acusadas en superficie.
Nesta mesma xornada a borrasca introduciu aire frio e deixaba chuvias na Comunidade. As
duas xornadas que lle seguiron a pesar de que as chuvias foron escasas, as temperaturas
foron moi baixas para a época do ano. Ainda que os dias posteriores foron de ascenso de
temperaturas 0 mes rematou novamente baixo a influencia das baixas presions.

Os dias 27 e 28 esas baixas presiéns movianse algo cara ao norte, entrando en Galicia unha
cufia anticiclénica que deixaba dous dias de tempo seco e con ascenso de temperatura, pero
0 29 e 0 30 o mes remataba novamente coa influencia das baixas presions at lanticas .

As baixas temperaturas predominante do mes, foron compensadas co significativo episodio
de calor de mediados de mes. Asi, a temperatura media para a serie rexional representativa
de Galicia foi de 17.8 °C. Isto representa unha anomalia de +0.1 °C, considerandose o mes de
xufio normal. Sen embargo, as temperaturas maximas foron frias ( -0.6 °C), mentres que as
minimas foron moi calidas (+0.8 °C). O precedente méis célido atépase no ano 2017.

Nun mes no que non € moi habitual que as chuvias sexan moi significativas, xufio quedou
caracterizado neste caso, pola abundancia de chuvias para tratarse de xufio. De feito, nos
dous primeiros dias do mes, xa se acadaban os valores normais de precipitacion para a época
do ano. A precipitacion media das 16 estaciéns que compofien a serie rexional foi de 86 L/m 2.
Isto representa unha porcentaxe dun 78 % por riba do normal, considerdndose o mes humido.
En canto ao vento, tan so6 en tres estaciéns meteoroloxicas se superaron os 100 km/h, pero

o fixeron en varias xornadas do mes, sendo as mais ventosas as intermedias. A porcentaxe
de calmas foi en xeral moi elevada e non houbo unha direccion de vento predominante
xeneralizada para todas as estacions.

A configuracion sindptica dos mapas de anomalias (Figura 6) de presidn en superficie mostra
unha anomalia negativa afectando & Comunidade, que afasta o anticiclon dos Azores cara o
oeste, mentres que en altura esta anomalia afecta ao oeste de Galicia. Isto explica o elevado

namero de dias con inestabilidade atmosférica que carac terizou o mes de xufio.

Figura 6: Anomalias de presion en superficie e en altura xeopotencial de 500 hPa no mes de xufio, con
respecto ao periodo de referencia 19 91-2020.

2.7. Xullo

No mes de xullo a predominancia anticiclénica, que impediu a entrada das borrascas
atlanticas e ademais, achegou masas de aire moi calido procedentes do norte de Africa e do
sur da peninsula Ibérica, fixeron que as temperaturas fosen moi elevadas para a ép oca do
ano e as precipitacions foron moi escasas. Asi, o0 mes de xullo foi moi seco e
extremadamente calido

As altas presions entrando en forma de cufia dende os Azores, pero a presenza de aire frio
nas capas medias e altas da atmosfera, deixou a partir da terceira xornada do mes,
tormentas en moitos puntos de Galicia, que nos tres dias posteriores, se repetiron xa en
zonas illadas do interior.

A partir do dia 7, ca desaparicion da zona de aire frio en altura, a influencia anticiclénica
deixou un importante ascenso das temperaturas que, nas dlas seguintes xornadas e, en
particular no dia 9, moitos lugares de Galicia viviron unha noite tropical e as maximas
superaron os 40 °C en puntos de Ourense, e en xeral os 35 °C no sur da Comunidade.

Entre os dias 11 e 15Galicia viviu una vaga de calor histérica. A presenza das altas presions
ao norte da peninsula Ibérica engadiuse unha DANA que se localizaba entre a peninsula
Ibérica e os Azores e impulsaba aire ainda mais calido cara 4 nosa Comunidade. Asi, os
termoémetr 0s superaron nese periodo os 40°C en moitos puntos de Galicia, destacando os
44°C rexistrados en Ourense na tarde do 14. Precisamente nesa tarde vivimos un evento
denominado Sistema Convectivo de MesoescalaEsa tarde unha area de tormentas bastante
organizadas no norte de Portugal disparou de xeito subito e rapido un area tormentosa do

tamafio de Galicia, que en menos de 4 horas deixaba mais de 6000 raios.

A situacion de calor intenso ainda se mantivo nos seguintes dias, pero a masa de aire calido
foi despr azandose cara ao leste lentamente, ata desaparecer completamente de Galicia na
xornada do 19, na que se rexistraron en Galicia chuvias moi febles. Tan s6 na xornada do 29
se repetiu unha situacién de chuvias pouco importantes. As temperaturas elevadas foro n
pois a caracteristica principal ao longo do mes.

En canto a temperatura os valores foron moito mais elevadas do agardado, destacando na
temperaturas maxima anomalias que nalguns puntos superaron os 5 °C. Isto debeuse aos
episodios de calor recorrentes, s en apenas xornadas frescas. De feito, na cidade de Ourense,
soamente dous dias rexistraronse temperaturas maximas inferiores aos 30 °C. Asi, a
temperatura media da serie de 11 estacions representativas tivo un valor de 22.4 °C. Isto
representa unha anomali a de +2.7 °C, cualificandose o mes como extremadamente calido. As
méaximas tamén foron extremadamente célidas (+3.9 °C), mentres que as minimas foron moi
calidas (+1.5 °C). Tanto na temperatura maxima como na temperatura media acadouse o
valor de anomalia m ais elevado da serie historica.

As chuvias foron escasas e distribuidas irregularmente polo territorio galego debido a que a
meirande parte das precipitacions rexistradas foron de tipo convectivo. As mais importantes
ocorreron ha mafa do dia 3 e na tarde -noite do 14, pero afectaron de forma moi desigual a
Comunidade. Asi, nalguns puntos as chuvias acumuladas foron moi escasas o nulas, mentres
gue outros puntos achegaronse aos valores normais e mesmo foron humidos. Asi, para a
serie rexional constituida por 16 estacions representativas a precipitacion foi de 9 L/m 2. Isto
representou unha porcentaxe de precipitacion dun 66% inferior ao valor climéatico normal,
cualificandose 0 mes como moi seco. O precedente mais seco xa se atopa no ano 2020.

En canto ao vento, ainda que en varias xornadas, tan sé en tres estacions se superou o limiar
dos 100 km/h. As xornadas mais ventosas foron as do 14 e o 15. A porcentaxe de calmas foi
moi elevada en xeral e a direccién predominante foi de NE -E, debido & presenza de situacions
anticiclonicas.

A configuracion sindptica das anomalias de presion (Figura 7) en superficie mostra unha
anomalia positiva de presions situada ao oeste das lllas Britanicas, mentres que en altura
esta anomalia estendiase dunha forma mais acusada a practi camente toda a Peninsula, pero
afectaba principalmente ao norte da mesma. Estas anomalias positivas afastaron as

borrascas do norte e tefien en ambas configuracions, unha forte compofiente E -NE.

Figura 7: Anomalias de presion en superficie e en altura xeopotencial de 500 hPa no mes de xu llo, con
respecto ao periodo de referencia 19 91-2020.

2.8. Agosto

A pesar de que as altas presions e as presencia de aire calido seguiron predominando durante
0 mes de agosto, t ratouse dun mes mais cambiante que xullo, pola aparicion de situacidns
menos estables e mesmo a visita dun centro de baixas presiéns a mediados de mes. Asi, o
mes de agosto foi seco e moi célido .

Asi, nas duas primeiras xornadas do mes o tempo foi seco as temperaturas superaron
nalgins puntos os 40 °C. Nos dias seguintes a entrada dunha valgada en altura provocou
tormentas illadas no interior e unha direccion de vento predominante do nordés.

A partir do dia 6 a estabilidade e a presenza de augas frias do li toral propiciada polos
afloramentos dos dias anteriores, deu lugar & entrada de néboas durante a tarde polo litoral
atlantico. Os seguintes 5 dias, a pesar de que a situacién foi anticiclénica, a ausencia de
ventos mantivo as brétemas moi pegadas ao litora | de Pontevedra e sur da Corufia. Isto
provocou que as temperaturas foran baixas para a época do ano nestas zonas. Porén, no
interior as temperaturas volvian a ascender con forza ata superar puntualmente os 40 °C.
Nas tardes do 9 e o 10 estas altas temperat uras vifieron acompafiadas por fendmenos
tormentosos, con case 2000 e 3000 raios rexistrados, respectivamente.

Nas xornadas do 12 ao 14 ainda que o tempo foi seco, tivemos intervalos de nubes baixas e
brétemas no litoral, cun descenso das temperaturas bastan te xeneralizado. Asi a mediados
de mes un centro de baixas presions afectaba a Galicia deixando duas xornadas con

precipitacions.

